
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի  N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
 

 Հիմք ընդունելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասը Հայաստանի Հանրապետության կառավարությունը որոշում է.

[bookmark: _GoBack]1. Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման N 5 հավելվածի 7-րդ աղյուսակում` կատարել փոփոխություններ և լրացում՝ համաձայն հավելվածի:
2. Սույն որոշումը տարածվում է 2020 թվականի հունվարի 1-ից ծագած հարաբերությունների վրա և ուժի մեջ է մտնում պաշտոնական հրապարակմանը հաջորդող օրվանից:
 




















ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի  N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


1. Իրավական ակտի անհրաժեշտությունը
    	 Նախագծի ընդունման անհրաժեշտությունը բխում է սոցիալական ուղղվածության  18 բյուջետային ծրագրի իրականացման շարունակականության ապահովման անհրաժեշտությունից:
    	 Սկսած  2014 թվականից մինչև 2019 թվականը ՀՀ աշխատանքի և սոցիալական հարցերի նախարարությունը, ի թիվս մի շարք այլ ծառայությունների,  «Անօթևան մարդկանց համար ժամանակավոր օթևանի տրամադրման ծառայություններ» միջոցառումը պատվիրակել է «Հանս Քրիստիան Կոֆոեդ»  բարեգործական հիմնադրամին, որի հետ կնքվել է սուբսիդիայի տրամադրման պայմանագրեր, վերջինիս ՀՀ պետական բյուջեից հատկացնելով որոշակի ֆինանսական միջոցներ աշխատողների աշխատավարձերի և շահառուների սննդի ծախսերը փոխհատուցելու նպատակով: 
      ՀՀ 2019 թվականին Կառավարության գործունեության ծրագրով և ՀՀ 2019 թվականի պետական բյուջեի մասին օրենքով նախատեսված  կարգով, ծառայությունները պատվիրակվել են մրցութային եղանակով և դրամաշնորհի պայմանագրեր են կնքվել մրցույթի արդյունքում հաղթող ճանաչված և ՀՀ աշխատանքի և սոցիալական հարցերի նախարարության կողմից հավաստագրված հասարակական կազմակերպությունների հետ: Վերը նշված ծառայությունը մատուցելու համար  հայտարարված դրամաշնորհի տրամադրման մրցույթում հաղթել է «Հանս Քրիստիան Կոֆոեդ» բարեգործական հիմնադրամը (այսուհետ` Հիմնադրամ) և 2019 թվականին դրամաշնորհի պայմանագրով  Հիմնադրամին հատկացվել է  որոշակի ֆինանսական աջակցություն անօթևան մարդկանց համար  ժամանակավոր օթևանի տրամադրման ծառայություն մատուցելու նպատակով: 
      2020 թվականի համար նախարարությունը հայտարարել է  ծառայությունների մատուցման ավելի քան 100 դրամաշնորհի տրամադրման մրցույթ, որոնցից մի քանիսը չեն կայացել կամ ոչ մի կազմակերպություն մրցույթի արդյունքում չի հաղթել: Նման իրավիճակ է ստեղծվել նաև «Անօթևան մարդկանց համար ժամանակավոր օթևանի տրամադրման ծառայություններ» միջոցառման համար հայտարարված մրցույթում:  Ներկա դրությամբ հայտարարվել է նոր մրցույթ, սակայն մինչև երկրորդ մրցույթի անցկացումը  և հաղթող կազմակերպության հետ դրամաշնորհի պայմանագիր կնքելը, 100 անօթևան մարդու  կացարան ունենալու, սնվելու և այլ ծառայություններից օգտվելու հարցը վտանգված է, քանի որ 2019թ. դեկտեմբերի 31-ին ավարտվում է  «Հանս Քրիստիան Կոֆոեդ» բարեգործական հիմնադրամի հետ կնքված պայմանագրի ժամկետը:
      Սույն նախագծի ընդունման անհրաժեշտությունը կայանում է նրանում, որ հնարավորություն ընձեռվի  մեկ ամիս ժամանակով`  2020 թվականի հունվարի 1-ից մինչև հունվարի  31-ը պայմանագիր կնքել Հիմնադրամի հետ Հայաստանի Հանրապետության պետական բյուջեով նախատեսված ֆինանսական միջոցների շրջանակում, մինչև պետական աջակցության տրամադրման նպատակով սոցիալական պաշտպանության ոլորտում ծառայություններ մատուցող իրավաբանական կամ իրավաբանական անձի կարգավիճակ ունեցող անձանց ընտրության համար նոր մրցույթի հայտարարումն ու մրցույթի ար                                  դյունքում հաղթող կազմակերպության  հետ դրամաշնորհի տրամադրման պայմանագրի կնքումը: 
           
1.1 Ընթացիկ իրավիճակը և խնդիրները  
      ՀՀ պետական բյուջեի միջոցներով տարիներ շարունակ սոցիալական պաշտպանության ոլորտում իրականացվել են մի շարք ծրագրեր, որոնք պատվիրակվել են հասարակական կազմակերպություններին, որոնց թվում «Անօթևան մարդկանց համար ժամանակավոր օթևանի տրամադրման ծառայություններ» միջոցառման  շրջանակում «Հանս Քրիստիան Կոֆոեդ» բարեգործական հիմնադրամին տրամադրվել է սուբսիդիա 100 անօթևանի շուրջօրյա սպասակմամբ զբաղվող 28 աշխատողի աշխատավարձի փոխհատուցման (սահմանված նվազագույն աշխատավարձի չափով) և օրը երկանգամյա սննդի փոխհատուցման նպատակով. 
    Նշված  միջոցառումը 2020 թ. հունվարից չիրականացնելը խիստ ռիսկային է, և այն կունենա բացասական  ազդեցություն կյանքի դժվարին իրավիճակում հայտնված` որոշակի բնակության վայր չունեցող անօթևան մարդկանց համար, ովքեր ձմռան ցրտին, հնարավոր է, որ հայտնվեն փողոցում:


        2.Կարգավորման նպատակը և բնույթը
    
       Սույն Նախագծի ընդունման նպատակն է իրավական կարգավորում տալ խնդրին և  «Անօթևան մարդկանց համար ժամանակավոր օթևանի տրամադրման ծառայություններ» միջոցառումը ժամանակավոր` 1 (մեկ) ամիս ժամկետով պատվիրակել «Հանս Քրիստիան Կոֆոեդ»  բարեգործական հիմնադրամին, վերջինիս հետ կնքելով դրամաշնորհի տրամադրման պայմանագիր` ՀՀ պետական բյուջեից հատկացնելով Հայաստանի Հանրապետության պետական բյուջեով նախատեսված ֆինանսական միջոցների շրջանակում, մինչև համապատասխան նոր մրցույթի հայտարարումն ու մրցույթի արդյունքում հաղթող կազմակերպության հետ դրամաշնորհի տրամադրման պայմանագրի կնքումը:
     	 

    3.Նախագծի մշակման գործընթացում  ներգրավված  ինստիտուտները և անձինք        
   
 	  Նախագիծը մշակվել է ՀՀ աշխատանքի և սոցիալական հարցերի նախարարության կողմից:
       
              4. Ակնկալվող արդյունքը
   
      Նախագծի ընդունմամբ ակնկալվում է մինչև հունվար ամսվա ընթացքում նոր մրցույթի անցկացումը և դրա արդյունքում հաղթող ճանաչված կազմակերպության հետ դրամաշնորհի պայմանագրի կնքումը,  հունվար ամսվա ընթացքում շարունակել անօթևան 100 մարդու  կացարանով և սննդով ապահովման ծառայությունների տրամադրումը Հիմնադրամի կողմից, այլապես  կվտանգվի այդ մարդկանց կյանքն և առողջությունը:      






ՏԵՂԵԿԱՆՔ

  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի  N1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ


      Նախագծի ընդունման առնչությամբ՝ սույն որոշման կիրարկումն ապահովելու նպատակով նախատեսվում է   լիազորված պետական մարմնի կողմից դրամաշնորհի տրամադրման պայմանագրի (ժամանակավոր) կնքում ծառայություններ մատուցող համապատասխան հասաակական կազմակերպության հետ:



ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ  26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ  ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ


     Նախագծի ընդունման կապակցությամբ  ՀՀ պետական բյուջեում ծախսերի և եկամուտների էական ավելացումների կամ նվազեցումների  անհրաժեշտություն չի առաջանա:	














ՏԵՂԵԿԱՆՔ-ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի  N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ ՄԱՍԻՆ

	հ/հ
	Առաջարկութ յուն ներկայացնող մարմինը և առաջարկութ յան ստացման ամսաթիվը 
	Առաջարկության բովանդակությունը
	Եզրակացություն
	Կատարված փոփոխությունները

	1.
	Ֆինանսների նախարարի 24.01.2020թ. 01/8-3/820-2020
	Կարծում ենք, որ անհրաժեշտ է ներկայացնել հավելյալ պարզաբանումներ հետևյալ հարցերի վերաբերյալ.
-Ինչու՞ ՀՀ ԱՍՀ նախարարությունը նախապես, մինչև «Հանս Քրիստիան Կոֆոեդ»  բարեգործական հիմնադրամի հետ կնքված պայմանագրի ավարտը, չի ապահովել կենսական նման կարևորություն ունեցող ծառայության ձեռք բերումը, և
- Արդյո՞ք արդիական է հունվար ամսվա վերջին շաբաթում անդրադառնալ նույն ամսվա ընթացքում անօթևանների կեցության ու սննդի ապահովման հարցին, և ի՞նչպես է լուծվում այդ անձանց խնդիրը ընթացիկ ամսում:
   Միաժամանակ Նախագծի ընդունման դեպքում առաջարկում ենք.
 1.Նախագծի նախաբանը վերախմբագրել՝ հղում կատարելով «Իրավական ակտերի մասին» ՀՀ օրենքի համապատասխան հոդվածին՝ նրանում նշված «Հայաստանի Հանրապետության բյուջետային համակարգի մասին» ՀՀ օրենքի 23-րդ հոդվածի 3-րդ մասի փոխարեն:
2.Նախագծի հավելվածի աղյուսակի վերնագիրը շարադրել հետևյալ բովանդակությամբ.
«Հայաստանի Հանրապետութ յան կառավարության 2019 թվականի դեկտեմբերի 26-ի N 1919-Ն որոշման N 5 հավելվածի N 7 աղյուսակում կատարվող փոփոխությունը»:
	Ընդունվել է ի գիտութ յուն


















1.Ընդունվել է:





2.Ընդունվել է
	Նախարարությունը  սահմանված ժամկետում հայտարարել էր դրամաշնորհի տրամադրման մրցույթները, սակայն չէր կարող կանխատեսել, որ <<Անօթևան մարդկանց համար ժամանակավոր օթևանի տրամադրման ծառայություն
ներ>> ծրագրի մասով մրցույթում հաղթող չի ճանաչվի և ստիպված կլինի նոր մրցույթ հայտարարել: Ի դեպ, կրկնակի մրցույթը կայացել է և ծրագրի հաղթող է ճանաչվել «Հանս Քրիստիան Կոֆոեդ»  բարեգործա կան հիմնադրամը:
Ինչ վերաբերում է սույն նախագիծը ուշ շրջանառելուն, ապա դա պայմանավորված էր Հայաստանի Հանրապետութ յան կառավարության 2019 թվականի դեկտեմբերի 26-ի «Հայաստանի Հանրապետութ յան 2020 թվականի պետական բյուջեի կատարումն ապահովող միջոցա ռումների մասին» N 1919-Ն որոշման ընդունման և որոշմանը համարը դնելու  ժամկետով: 

1.Նախագծի նախաբանը խմբագրվել է:
2.Նախագծի Հավելվածի վերնագիրը խմբագրվել է:

	2.
	Արդարադատության նախարարի  5.02.2020թ.  27.0.01/1865-2020
	1.«Հայաստանի Հանրապետութ յան կառավարության 2019 թվականի դեկտեմբերի 26-ի       N 1919-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի /այսուհետ՝ նախագիծ/  1-ին կետով սահմանված հավելվածի գլխագրում անհրաժեշտ է լրացնել՝ «Հավելված Հայաստանի Հանրապետության կառավարության 2020 թվականի _______ թիվ _______ որոշման» բառերը, իսկ «Հավելված 5» բառերից հետո՝ «Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման» բառերը:
2.Նախագիծը անհրաժեշտ է համաձայնեցնել Ֆինանսների նախարարության հետ:
	1.Ընդունվել է


















2.Ընդունվել է ի գիտություն
	1.Հավելվածի գլխագիրը լրացվել է (այն ժամանակ, երբ ուղարկվել էր նախագիծը կարծիքի, դեռ որոշումը համար չուներ)
















2.Ֆինանսների նախարարություն ուղարկվել է զուգահեռ և առկա է նրանց կարծիքը:











